
Sarajevo, april 2021. godine 

Na osnovu člana 15. Zakona o principima lokalne samouprave u Federaciji Bosne i Hercegovine 

(„Službene novine Federacije BiH“, br. 49/06 i 51/09), člana 74. Zakona o državnoj službi u Kantonu 

Sarajevo („Službene novine Kantona Sarajevo“, br. 31/16 i 45/19), člana 7. Zakona o namještenicima u 

organima državne službe u Federaciji Bosne i Hercegovine („Službene novine Federacije BiH“, broj 

49/05), člana 34. Uredbe o poslovima osnovne djelatnosti iz nadležnosti organa državne službe u 

Kantonu Sarajevo koje obavljaju državni službenici, uslovima za vršenje tih poslova i ostvarivanju 

određenih prava iz radnog odnosa („Službene novine Kantona Sarajevo“, br. 39/16 i 10/17) i člana 1. 

Uredbe o dopunskim poslovima osnovne djelatnosti i poslovima pomoćne djelatnosti iz nadležnosti 

organa državne službe koje obavljaju namještenici („Službene novine Federacije BiH“ br. 69/05 i 29/06), 

člana 50. Statuta Općine Novo Sarajevo („Službene novine Kantona Sarajevo“ br. 5/20 – Prečišćeni tekst i 

20/20 - Ispravka) i člana 28. Odluke o organizaciji i djelokrugu poslova službi za upravu, stručnih i drugih 

službi Općine Novo Sarajevo („Službene novine Kantona Sarajevo“, broj 7/19), Općinski načelnik, 

donosi 

 

 

 

P R A V I L N I K 

O IZMJENAMA I DOPUNAMA  

PRAVILNIKA O UNUTRAŠNJOJ ORGANIZACIJI OPĆINE NOVO SARAJEVO 

 

Član 1. 

(Izmjena i dopuna člana 32.) 

 

U Pravilniku o unutrašnjoj organizaciji Općine Novo Sarajevo broj: 02-05-258/19 od 12. 6. 2019. godine, u 

članu 32. u tački 7. za radno mjesto Šef Odsjeka za strateško planiranje i upravljanje, u uslovima za obavljanje 

poslova, riječ „ili“ iza riječi „ekonomske“ se briše i dodaje zarez, a iza riječi „pravne“ dodaju se riječi „ili 

tehničke“. 

 

Član 2. 

(Dopuna člana 40.) 

 

U članu 40. u tački 10. za radno mjesto Šef Odsjeka za prostorno planiranje, javne površine, reklamne i 

kablovske sadržaje, u uslovima za vršenje poslova, iza riječi „fakultet,“ dodaju se riječi „fakultet tehničke ili 

poljoprivredne struke,“. 

 

Član 3. 

(Dopuna člana 52.) 

 

U članu 52. u tački 13. za radno mjesto Viši stručni saradnik za pristup informacijama, u uslovima za vršenje 

poslova, iza riječi „fakultet,“ dodaju se riječi „fakultet za kriminalistiku, kriminologiju i sigurnosne studije ili 

drugi fakultet društvenog smjera,“. 

 

Član 4. 

(Izmjena i dopuna člana 55.) 

 

U članu 55. u tački 1. za radno mjesto Pomoćnik Općinskog načelnika za civilnu zaštitu, u uslovima za vršenje 

poslova, iza riječi „fakultet političkih nauka“ dodaju se znak i riječi „- smjer sigurnosti, fakultet za 

kriminalistiku, kriminologiju i sigurnosne studije“; riječi „društvene ili“ se brišu; a iza riječi „računaru“ dodaju 

se zarez i riječi „certifikat za obavljanje poslova odgovornog lica izdat od strane Policijske akademije 

Federalnog ministarstva unutrašnjih poslova- Federalnog ministarstva unutarnjih poslova“. 

 

 



 

Član 5. 

(Dopuna člana 59.) 

 

U članu 59. u tački 1. za radno mjesto Pomoćnik Općinskog načelnika za zajedničke poslove, u uslovima za 

vršenje poslova, iza riječi „fakultet“ dodaju se riječi „ili drugi fakultet društvenog smjera“. 

 

Član 6. 

(Dopuna člana 74.) 

 

U članu 74. za radno mjesto Sekretar općinskog organa državne službe, u uslovima za vršenje poslova, iza 

riječi „fakultet“ dodaju se riječi „ili drugi fakultet društvenog smjera“. 

 

Član 7. 

(Stupanje na snagu) 

 

Ovaj pravilnik stupa na snagu danom donošenja. 

 

 

 

 

 

Broj: 01-04-3006/21                                                                               OPĆINSKI NAČELNIK 

Sarajevo, 28. 4. 2021. godine 

                                                                                                                  Dr. Hasan Tanović 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


